
Nd. 188. Nefndarálit [37. mál]
um frv. til l. um breyt. á lögum nr. 25 22. apríl 19(j7, um Landhelgisgæslu íslands.

Frá meiri hl. allsherjarnefndar.

Nefndin hefur rætt frv. ítarlega. Á fund hennar, sem haldinn var 26. nóv. s.L,
komu þeir Pétur Sigurðsson forstjóri Landhelgisgæslunnar og Baldur Möller ráðu-
neytisstjóri i dómsmálaráðuneytinu og gáfu nefndarmönnum ýmsar upplýsingar um
Landhelgisgæsluna og svöruðu fyrirspurnum þeirra. Kom m. a. fram í máli þeirra,
að Landhelgisgæslan hefði fengið þau framlög til fjárfestingar og rekstrar, sem
fram á hefði verið farið hin síðustu ár.

Nefndin varð ekki sammála um afgreiðslu frv. Undirritaðir nefndarmenn, sem
skipa meiri hl. í nefndinni, leggja til, með skírskotun til ofanritaðra upplýsinga
frá þeim, sem best geta dæmt um fjárþarfir Landhelgisgæslunnar, að frv. verði
visað til ríkisstjórnarinnar trausti þess, að hún leysi fjárhagsþarfir gæslunnar
áfram sem hingað til.

Alþingi, 5. des. 1973.

